
ՙ__՚_____________2016թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ  ՄԱՍԻՆ
      Հիմք ընդունելով Հայաստանի Հանրապետության քաղաքացիական օրենսգրքի 685-րդ, 688-րդ հոդվածները և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման 1-ին կետով հաստատված կարգի 3-րդ կետի 3-րդ ենթակետը, 5-րդ և 6.2 -րդ կետերը` Հայաստանի Հանրապետության կառավարությունը         ո ր ո շ ու մ է.

          1. Հայաստանի Հանրապետության ֆինանսների նախարարության տնօրինության  Երևան քաղաքի Քանաքեռ-Զեյթուն համայնքի Կ. Ուլնեցու փողոց 31 հասցեում գտնվող 2-րդ մասնաշենքի 365 500 000 դրամ գնահատված արժեքով 1456,8 քառ. մետր ընդհանուր մակերեսով 1-ին, 4-րդ, 5-րդ, 6-րդ և տեխնիկական հարկերի տարածքը 7 տարի ժամկետով, անհատույց օգտագործման իրավունքով տրամադրել «Հայաստանի տարածքային զարգացման» հիմնադրամին (այսուհետ` Հիմնադրամ) (գտնվելու վայրը՝ 0037 քաղ. Երևան, Կ.Ուլնեցու 31)՝ Հիմնադրամի կողմից ներկայացված ծրագրով նախատեսված աշխատանքների իրականացման նպատակով:

         2.  Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, Հիմնադրամի հետ կնքել սույն որոշման 1-ին կետում նշված տարածքի անհատույց օգտագործման պայմանագիր /այսուհետ` պայմանագիր/` պայմանագրում սահմանելով, որ. 


1) Հիմնադրամը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Հայաստանի Հանրապետության կառավարությանն առընթեր պետական գույքի կառավարման վարչություն՝ յուրաքանչյուր կիսամյակի ավարտից հետո 15-օրյա ժամկետում,


2) իր կողմից ներկայացված ծրագրով ստանձնած պարտավորությունները չկատարելու կամ ոչ պատշաճ կատարելու դեպքում, սույն որոշման հիման վրա կնքված պայմանագիրը ենթակա է լուծման,


3) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Հիմնադրամի միջոցների հաշվին:

ՏԵՂԵԿԱՆՔ

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
     
«Հայաստանի տարածքայի զարգացման» հիմնադրամը, որի նպատակն է սոցիալական ու տնտեսական ենթակառուցվածքների, հանրային ծառայությունների որակի և հասանելիության բարձրացման, զբաղվածության, տնտեսական ու ներդրումային ակտիվության խթանման միջոցով բնակչության նյութական և ոչ նյութական բարեկեցության աճին նպաստելը, տարածքների ինստիտուցիոնալ և ֆինանսական կարողությունների հզորացմանն օժանդակելը, տարածքներում սոցիալական ու տնտեսական ենթակառուցվածքների և մատուցվող համայնքային ու հանրային ծառայությունների որակը, հասանելիությունն ու արդյունավետությունը բարելավելը և զարգացնելը, դիմել է ՀՀ կառավարության աշխատակազմին՝ ՀՀ կառավարության 2001թ. հուլիսի 12-ի թիվ 644 որոշմամբ որպես ներդրում Համաշխարհային բանկի ՀՍՆՀ-ի 2-րդ ծրագրի համար հիմնադրամին հատկացված և ներկայումս փաստացի զբաղեցված ՀՀ ֆինանսերի նախարարության տնօրինության Երևան քաղաքի Քանաքեռ-Զեյթուն համայնքի Կ.Ուլնեցի 31 հասցեում գտնվող 2-րդ մասնաշենքի 1-ին, 4-րդ, 5-րդ, 6-րդ և տեխնիկական հարկերից  1456,8 քառ. մետր ընդհանուր մակերեսով տարածքն անհատույց օգտագործման իրավունքով «Հայաստանի տարածքային զարգացման» հիմնադրամին տրամադրելու խնդրանքով:


Հաշվի առնելով կազմակերպության ուղղվածությունը, ինչպես նաև հիմք ընդունելով նշված հարցի վերաբերյալ ՀՀ ֆինանսների նախարարության 06.07.2016թ. թիվ 01/18-2/17726-16 գրությամբ ներկայացված դիրքորոշումը և ՀՀ կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 5-րդ և 6.2-րդ կետերով սահմանված պահանջներին համապատասխան հիմնադրամի կողմից ներկայացված ծրագիրը՝ ՀՀ կառավարությանն առընթեր պետական գույքի կառավարման վարչությունը  մշակել է ՀՀ կառավարության նշված որոշման նախագիծը, համաձայն որի նախատեսվում է Երևան քաղաքի Քանաքեռ-Զեյթուն համայնքի Կ.Ուլնեցի 31 հասցեում գտնվող 2-րդ մասնաշենքի 1-ին, 4-րդ, 5-րդ, 6-րդ և տեխնիկական հարկերից  1456,8 քառ. մետր ընդհանուր մակերեսով տարածքը 7 տարի ժամկետով անհատույց օգտագործման իրավունքով տրամադրել «Հայաստանի տարածքային զարգացման» հիմնադրամին: 

ՏԵՂԵԿԱՆՔ

«Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        06.09.2016թ.                                թիվ  01/18-2/21508-16 
ՀՀ կառավարությանն առընթեր անշարժ գույքի կադաստրի պետական կոմիտե 
06.09.2016թ.

թիվ   ՄՍ/4905-16
ՀՀ արդարադատության նախարարության

20.09.2016թ.

թիվ 02/14/11763-16 
ՀՀ տարածքային կառավարման և զարգացման նախարարություն

	1. Որոշման նախագծի վերաբերյալ առաջարկություններ  և առարկություններ չկան 

1. Որոշման նախագծի վերաբերյալ առաջարկություններ  և առարկություններ չկան:
1.Որոշման նախագիծը համապատասխանում է Հայաստանի Հանրապետության օրենսդրությանը
Որոշման նախագծի վերաբերյալ առաջարկություններ  և առարկություններ չկան:

	
	


